ԱՄՓՈՓԱԹԵՐԹ

««ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	 1. Աշխատանքի և սոցիալական հարցերի նախարարություն

	01.06.2021 թ.

	
	№ ՆՄ/ԺՍ-1-3/23445-2021 գրություն

	ՀՀ աշխատանքի և սոցիալական հարցերի նախարարությունն առաջարկություններ չունի:
	Ընդունվել է ի գիտություն:

	2. ՀՀ տարածքային կառավարման և ենթակառուցվածքների նախարարություն
	24.06.2021 թ.

	
	№ ՍՊ/14.1/15862-2021
գրություն

	Ձեր 04.06.2021թ. №01/31.3/11890-2021 գրությամբ ներկայացված ֆինանսական գնահատականը վկայում է այն մասին, որ մանկապատանեկան մարզադպրոցների մարզիչ-մանկավարժների դրույքաչափը 124.000 դրամ սահմանելու դեպքում համայնքների բյուջեների ծախսային մասը ավելանալու է 261,844,109.0 դրամով (այդ նպատակով ներկայումս իրականացվող ծախսերից մոտ 30%-ով ավել): 

Այս առումով հայտնում ենք հետևյալը.

«Տեղական ինքնակառավարման մասին» օրենքի 8-րդ հոդվածի 1-ին մասի 10-րդ կետով որպես տեղական ինքնակառավարման սկզբունք նշված է հետևյալ սկզբունքը. «տեղական ինքնակառավարման մարմինների պարտադիր խնդիրների իրականացման համար անհրաժեշտ ֆինանսական միջոցների համապատասխանությունը»: Հայաստանի Հանրապետության կողմից վավերացված Տեղական ինքնակառավարման Եվրոպական խարտիայի (ուժի մեջ է մտել 01.05.2002թ.) 9-րդ հոդվածի 2-րդ մասի համաձայն՝ «Տեղական ինքնակառավարման մարմինների ֆինանսական միջոցները պետք է համաչափ լինեն Սահմանադրությամբ կամ օրենքով նրանց տրված լիազորություններին»: Համայնքների բյուջեների ձևավորման աղբյուրները սահմանված են օրենքով և համայնքի եկամուտները բավարար չեն լրացուցիչ լիազորություններ կամ ծախսեր իրականացնելու համար: Բացի այդ, «Տեղական ինքնակառավարման մասին» օրենքի 93-րդ հոդվածի 2-րդ մասով սահմանվում է, որ «Հայաստանի Հանրապետության օրենքներով համայնքների եկամուտների նվազեցումը և ծախսերի ավելացումը պետք է օրենքով սահմանված կարգով փոխհատուցի պետությունը ...»:


Ակնհայտ է, որ ներկայացվող նախագծով ավելանում են համայնքների ծախսերը: Ուստի, առաջարկում ենք ֆինանսների բնագավառի պետական լիազոր մարմնի հետ համաձայնեցնել համայնքներին առաջարկվող լրացուցիչ ծախսերի փոխհատուցման մեխանիզմները: Մինչ այդ հարցի կարգավորումն առաջարկում ենք ներկայացվող նախագծի շրջանառությունն առկախել:

	Ընդունվել է ի գիտություն:

	3. ՀՀ ֆինանսների նախարարություն
	19.07.2021 թ.

	
	№ 01/8-3/11430-2021 գրություն

	ՀՀ կառավարության 2019 թվականի փետրվարի 8-ի «Հայաստանի Հանրապետության կառավարության ծրագրի մասին» թիվ 65-Ա որոշմամբ հավանության արժանացած ՀՀ կառավարության ծրագրի (այսուհետ՝ Ծրագիր) 5.1-րդ և 5.3-րդ կետերով ամրագրված դրույթներին համապատասխան.

 Ծրագրի 5.1-րդ կետի համաձայն՝ (…) Տնտեսության զարգացումը պետք է ստեղծի քաղաքացիներին արժանավայել աշխատանքով ապահովելու նոր հնարավորություններ։ Որակապես նոր՝ մրցունակ աշխատատեղերի ստեղծումը պետք է դառնա մասնավոր հատվածի գործարար ծրագրերին Կառավարության աջակցության հիմնական չափորոշիչներից մեկը։ Զբաղվածությունը քաղաքացուն պետք է երաշխավորի արժանապատիվ եկամուտներ։

Կառավարությունը նպաստելու է այնպիսի միջավայրի կայացմանը, որտեղ աճ ստեղծելու և աճին մասնակցելու յուրաքանչյուր անհատի իրավունքը կլինի ոչ միայն պաշտպանված, այլև կխրախուսվի:

Ծրագրի 5.3-րդ կետի համաձայն՝ (…) Մասնավոր հատվածի մրցունակության ավելացումը կայուն տնտեսական զարգացման հիմնական նախապայմանն է։ Մարդկանց զբաղվածության և աշխատանքային կարողությունների լիարժեք իրացման նպատակով Կառավարությունը նպաստելու է դրա համար պահանջվող միջավայրի զարգացմանը։ (…):

Հաշվի առնելով մասնավոր հատվածում մրցունակ աշխատատեղերի ստեղծմանն ուղղված ՀՀ կառավարության նպատակադրումը, նաև մասնավոր հատվածի մրցունակության ավելացումն ապահովելու տեսանկյունից առաջարկում ենք քննարկել մրցակցային այլընտրանք ունեցող նմանատիպ ոլորտներում հավասար պաշտոնային դրույքաչափերի սահմանման և այդ դրույքաչափերը հաստատելու տեսքով միջամտության նպատակահարմարության հարցը:

Միաժամանակ, առաջարկում ենք Նախագծում ավելացնել նոր դրույթ՝ ամրագրելով, որ վերը նշված աշխատակիցների աշխատավարձերի հավասարեցման պարագայում՝ համայնքների ծախսերի ավելացումը ենթակա չէ փոխհատուցման պետության կողմից:

	Չի ընդունվում, քանի որ համայնքների բյուջեների սահմանափակ լինելու պատճառով վերջիններս  հավելյալ ծախսերի հնարավորություն չունեն: Աշխատավարձերի հավասարեցումը հնարավոր է պետական բյուջեից սուբվենցիայի տրամադրման պարագայում: 


